Сыктывкарсянь Симферопольӧ медводдза рейсыс лоӧ лӧддза-номъя тӧлысь 10 лунӧ

«Коми Республикакӧд авиайитӧд миян дінмулы зэв тӧдчана. Крым — шойччӧм да дзоньвидзалун бурмӧдӧм вылӧ шоча паныдасьлысь местаяс пиысь ӧти. Таво гожӧмнас миян республикаса олысьяс вермасны лэбны Крымӧ да бӧр Сыктывкарӧ веськыда», - юӧртіс Коми Республикаса Юралысь Вячеслав Гайзер.

Крымӧ самолётыс кутас лэбавны вежоннас ӧтчыдысь, середаӧ, кӧч тӧлысь 2 лунӧдз бӧръясӧ пыртӧмӧн. Сыктывкарсянь Симферопольӧ медводдза рейсыс лоӧ лӧддза-номъя тӧлысь 10 лунӧ. Тайӧ туйвизь серти авиабилет доныс ӧтиладорас лоӧ 6 800 шайтсянь 16 800 шайтӧдз агентствояс да ломтас ӧктасъяс  артавтӧг. Билетъяссӧ позьӧ ньӧбны вузасян пунктъясын да Ӧтуввезйын. 

«Комиавиатранс» дінму авиаперевозчиклӧн юӧр серти, Сыктывкарсянь Симферопольӧ самолёт кутас петны 09:00, воас 12:30. Бӧрсӧ Симферопольысь кутас лэбны воторникӧ 21:10, воас Коми юркарӧ — середаӧ войнас 00:40. Туйын кадыс - 3 час 30 минут. 

Сыктывкар-Симферополь-Сыктывкар рейсыс кутас збыльмӧдсьыны «Центр-юг» авиакомпаниялӧн Sukhoi Superjet-100 самолётъяс вылын.

***Sukhoi Superjet-100 - российскӧй шӧр магистральнӧй пассажирскӧй самолёт. Самолётъяс котырлӧн сертификация нимыс — RRJ-95В (Russian Regional Jet). Ветлысь-мунысьыс тӧрӧ - 100-103 модификациякӧд йитӧдын. Лэбан ылнаыс - 4500 сюрс км-ӧдз модификациякӧд йитӧдын. Крейсерлӧн ӧдыс - 830 км/ч.
